
07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodi, professor, O‘%zbekiston
Respublikasi Prezidenti huzuridagi Davlat siyosati
va boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Xazratkulov Abror - tarix fanlari doktori, dotsent,
0‘zbekiston davlat jahon tillari universiteti.

Tursunov Ravshan Normuratovich - tarix fanlari
doktori, O‘zbekiston Milliy Universiteti;

Xolikulov Axmadjon Boymahammatovich - tarix
fanlari doktori, O‘zbekiston Milliy Universiteti;

Gabrielyan Sofya Ivanovna - tarix fanlari doktori,
dotsent, O‘zbekiston Milliy Universiteti.

Saidov Sarvar Atabullo o‘gli - katta ilmiy xodim,
Imom Termiziy xalgaro ilmiy-tadqiqot markazi,
ilmiy tadqiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor, Toshkent davlat iqtisodiyot
universiteti;

Nasirxodjayeva Dilafruz Sabitxanovna - iqtisodiyot
fanlari  doktori, professor, Toshkent davlat
igtisodiyot universiteti;

Ostonokulov Azamat Abdukarimovich - iqtisodiyot
fanlari doktori, professor, Toshkent moliya instituti;

Arabov Nurali Uralovich - iqtisodiyot fanlari doktori,
professor, Samarqand davlat universiteti;

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot
universiteti;

Azizov Sherzod O‘ktamovich - iqtisodiyot fanlari
doktori, dotsent, O‘zbekiston Respublikasi Bojxona
instituti;

Xojayev Azizxon Saidaloxonovich - igtisodiyot
fanlari doktori, dotsent, Fargona politexnika
instituti

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent, O‘zbekiston
Respublikasi Prezidenti huzuridagi Davlat siyosati
va boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent
moliya instituti;

Shakarov Qulmat Ashirovich - iqtisodiyot fanlari

nomzodi, dotsent, Toshkent axborot texnologiyalari
universiteti

Hakimov Nazar Hakimovich - falsafa fanlari doktori,

Yaxshilikov Jo‘raboy - falsafa fanlari doktori,
professor, Samarqand davlat universiteti;

G‘aybullayev Otabek Muhammadiyevich - falsafa
fanlari doktori, professor, Samarqgand davlat chet
tillar instituti;

Saidova Kamola Uskanbayevna - falsafa fanlari
doktori, “Tashkent International University of
Education” xalqaro universiteti;

Hoshimxonov Mo‘min - falsafa fanlari doktori,
dotsent, Jizzax pedagogika instituti;

O‘roqova Oysuluv Jamoliddinovna - falsafa fanlari
doktori, dotsent, Andijon davlat tibbiyot instituti,
[jtimoiy-gumanitar fanlar kafedrasi mudiri;

Nosirxodjayeva Gulnora Abdukaxxarovna - falsafa
fanlari nomzodi, dotsent, Toshkent davlat yuridik
universiteti;

(DSc), Professor, Buxoro davlat universiteti.

doktori, dotsent, Toshkent davlat yuridik
universiteti;

Hasanov Shavkat Ahadovich - filologiya fanlari
doktori, professor, Samarqand davlat universiteti;

Baxronova Dilrabo Keldiyorovna - filologiya fanlari
doktori, professor, Ozbekiston davlat jahon tillari
universiteti;

Mirsanov G‘aybullo Qulmurodovich - filologiya
fanlari doktori, professor, Samarqand davlat chet
tillar instituti;



Salaxutdinova Musharraf Isamutdinovna - filologiya
fanlari nomzodi, dotsent, Samarqand davlat
universiteti;

Kuchkarov Raxman Urmanovich - filologiya fanlari
nomzodi, dotsent v/b, Toshkent davlat yuridik
universiteti;

Yunusov Mansur Abdullayevich - filologiya fanlari
nomzodi, O‘zbekiston Respublikasi Prezidenti
huzuridagi Davlat siyosati va  boshqaruvi
akademiyasi;

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi.

Axmedshayeva Mavlyuda Axatovna - yuridik fanlar

Muxitdinova Firyuza Abdurashidovna - yuridik
fanlar doktori, professor, Toshkent davlat yuridik
universiteti;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist, Toshkent davlat yuridik
universiteti;

Hamroqulov Bahodir Mamasharifovich - yuridik
fanlar doktori, professor v.b., Jahon iqtisodiyoti va
diplomatiya universiteti;

Zulfiqorov Sherzod Xurramovich - yuridik fanlar
doktori, professor, O‘zbekiston Respublikasi Jamoat
xavfsizligi universiteti;

Xayitov Xushvaqt Saparbayevich - yuridik fanlar
doktori, professor, O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Asadov Shavkat G‘aybullayevich - yuridik fanlar
doktori, dotsent, 0O‘zbekiston Respublikasi
Prezidenti huzuridagi Davlat siyosati va boshqaruvi
akademiyasi;

Ergashev lkrom Abdurasulovich - yuridik fanlari
doktori, professor, Toshkent davlat yuridik
universiteti;

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik
universiteti;

Saydullayev Shaxzod Alixanovich - yuridik fanlar
nomzodi, professor, Toshkent davlat yuridik
universiteti;

Hakimov Komil Baxtiyarovich - yuridik fanlar
doktori, dotsent, Toshkent davlat yuridik
universiteti;

Yusupov Sardorbek Baxodirovich - yuridik fanlar
doktori, professor, Toshkent davlat yuridik
universiteti;

Amirov Zafar Aktamovich - yuridik fanlar doktori
(PhD), O‘zbekiston Respublikasi Sudyalar oliy

kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, professor, Toshkent davlat yuridik
universiteti;

Normatov Bekzod Akrom o‘gli — yuridik fanlar
bo‘yicha falsafa doktori, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
iqtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari bo'yicha falsafa doktori (PhD),
Samarqanddavlatuniversiteti.

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

KORPORATIV IMKONIYATLAR DOKTRINASI:
XORIJIY TAJRIBA VA MILLIY QONUNCHILIK

Ibrohimov Azimjon Abdumumin ugli
Toshkent davlat yuridik universiteti
Fugarolik huquqi kafedrasi mustaqil izlanuvchisi

Annotatsiya. Maqolada korporativ imkoniyatlar doktrinasi va direktorlarning ushbu imkoniyatlardan
foydalanishidagi fidutsiar majburiyatlari muhokama qilinadi. Fidutsiar majburiyatlar doirasida, ayniqsa,
kompaniya manfaatlarini ustuvor qo‘yish, manfaatlar to‘qnashuviga yo‘l qo‘ymaslik, korporativ imkoniyatlardan
shaxsiy foyda olishdan tiyilish kabi masalalar yoritilgan. Anglo-sakson huquq tizimlarida keng qo‘llaniladigan
“corporate opportunities doctrine’ning AQSh, Angliya, Germaniya va boshqa davlatlar sud amaliyotidagi
shakllanishi misollar asosida tahlil gilinadi. O‘zbekiston qonunchiligi hali bu borada to‘liq rivojlanmagan bo‘lsa-
da, yangi qonun loyihalarida ushbu institutni joriy etishga intilish mavjud. Maqolada direktorning korporativ
imkoniyatlardan shaxsiy foydalangan holatlarida fuqarolik-huqugqiy javobgarlik yuzaga kelishi mumkinligi, bunda
huquqqa zidlik, ayb, zarar va sababiy bog‘liglik kabi shartlar asosida javobgarlik masalasi yoritiladi

Kalit so‘zlar: korporativ imkoniyat, fidutsiar majburiyat, sodiglik burchi, direktor javobgarligi, ayb, zarar, sababiy
bogliglik, manfaatlar to‘qnashuvi, anglo-sakson huqugqi.

DOI: https://doi.org/10.47390/SPR1342V5182025N41

Kirish

0‘zbekiston Respublikasi Prezidentining 2019-yil 5-apreldagi F-5464-sonli “O‘zbekiston
Respublikasining fuqgarolik qonunchiligini takomillashtirish chora-tadbirlari to‘grisida”gi
farmoyishi bilan tasdiglangan “O‘zbekiston Respublikasining fugarolik qonunchiligini
takomillashtirish Konsepsiyasi [1]”, O‘zbekiston Respublikasi Prezidentining 2022-yil
8-noyabrdagi PQ-415-son “Korporativ munosabatlarning huquqiy asoslarini yanada

takomillashtirish chora-tadbirlari to‘g'risida”gi Qarori[2] kabi hujjatlar bilan korporativ
huquqiy munosabatlarni takomillashtirishga oid vazifalar belgilangan. Bu vazifalar yuridik
shaxs boshqaruv organlari, ular faoliyatiga oid tijorat tavakkalchiligi, fidutsiar majburiyatlar
institutini joriy etish kabilarga ham tegishli.

Ushbu vazifalar asosida O‘zbekiston Respublikasi Fuqarolik kodeksining (keyingi
orinlarda - FK) yangi loyihasi[3], “O‘zbekiston Respublikasining ayrim qonun hujjatlariga
xo‘jalik jamiyatlarining ijro organi, kuzatuv kengashi hamda majoritar aksiyadorlarining
(ishtirokchilarining) mas’uliyatini oshirishga garatilgan o‘zgartirish va qo‘shimchalar kiritish
to‘grisida” Qonuni loyihasi[4] hamda “Mas’uliyati cheklangan jamiyatlar to‘g'risida”gi qonun
loyihasida MCH] boshqaruvida fidutsiar majburiyatlar institutiga oid qoidalar nazarda
tutilmoqda.

Haqgiqatan, hozirda jamiyat boshqaruv organi majburiyatlari qonunchilikda yetarlicha
tartibga solinmagan. Amaldagi FKning 45-moddasida boshqaruv organi zimmasiga yuridik
shaxsni uning manfaatlari yo‘lida halol va ogilona boshqgarish majburiyati yuklangan[5]. Ushbu
majburiyat “Mas’uliyati cheklangan jamiyatlar to‘g'risida”gi qonunning 42-moddasida ham
umumiy tarzda tartibga solingan [6].

Adabiyotlar tahlili va metodologiya

Mazkur maqolada korporativ imkoniyatlar doktrinasi bo‘yicha xorijiy hamda mahalliy
ilmiy adabiyotlar tahlil qilinadi. Anglo-sakson huquq tizimidagi (AQSh, Angliya) klassik
manbalar — M. Eisenberg, S. Bainbridge, R. Clark, P. Davies, Gower va boshqalarning ishlari
orqgali “corporate opportunities doctrine” shakllanishi, mazmuni va sud amaliyotida
qo‘llanilishi o‘rganiladi. Ular orqali direktorlarning fidutsiar majburiyatlari, xususan, sodiqlik
burchi va manfaatlar to‘qnashuvi holatlaridagi xatti-harakatlariga yondashuvlar aniqlanadi.
Mahalliy adabiyotlarda ushbu mavzu endilikda rivojlanayotgan bo‘lib, ayrim monografiyalar va
magqolalarda fidutsiar majburiyatlar haqida umumiy fikrlar mavjud. Biroq korporativ
imkoniyatlar masalasi chuqur tadqiq etilmagan. Shu bois maqola ushbu bo‘shligni to‘ldirishga
qaratilgan.

Muhokama

Ushbu masala bo‘yicha korporativ huquq tizimi rivojlangan davlatlar qonunchiligiga
yuzlanadigan bo‘lsak, korporativ-huquqiy munosabatlarda asosiy “aktyor”’lardan bo‘lgan
direktorlarning fidutsiar majburiyatlari ancha batafsil belgilanganligini ko‘rish mumkin.
Jumladan, fidutsiar majburiyatlar asosan ikki elementli shaklda ishlab chiqiladi: sodiglik burchi
(duty of loyalty) va g‘amxo‘rlik burchi (duty of care), ba’zi hollarda uchinchi element insoflilik
burchi (duty of good faith) ham ko‘rsatiladi. Shuningdek mazkur standartlarning alohida
elementlari ham shakllantirilgan. Masalan, sodiqlik burchining o‘zida manfaatlar to‘qnashuviga
yo‘l go‘ymaslik, kompaniya bilan ragobatlashmaslik, maxfiy axborotlarni oshkor etmaslik,
shuningdek korporativ imkoniyatlardan foydalanmaslik kabi majburiyatlar ushbu standart
doirasida qonunchilikda yoki huquqiy doktrinada qayd etiladi. Ushbu maqolada ham
kompaniyani boshqaruvchi shaxslar fidutsiar majburiyatlaridan bir hisoblangan korporativ
imkoniyatlarni suiiste’'mol gilmaslik majburiyatiga oid masalalar atroflicha muhokama qilinadi.

Natijalar

Korporativ imkoniyatlar doktrinasi (corporate opportunities doctrine) anglo-sakson
huquq tizimida shakllanib, ingliz va Amerika shtatlari qonunchiligida uzoq tarixga ega[7].
Birog, uni endi fagat umumiy huqugq mamlakatlariga xos institut deb bo‘lmaydi: u Germaniyada

puxta ishlab chiqilgan, shuningdek Italiya va Fransiya huquq tizimlarida ham mavjud[8].
O‘zbekistonda ushbu institut hali to‘liq rivojlanmagan bo‘lsa-da, yuqoridagi qonun loyihalarida
hisobga olinayotganligini ko‘rish mumkin.

Bugungi kunda korporativ imkoniyatlar institutini ifodalash uchun adabiyotlarda bir
qator atamalardan foydalanish taklif etilmoqda: “qonuniy foyda olish imkoniyati“ yoki “tijorat
imkoniyati”, “kompaniya imkoniyati”, “biznes imkoniyati”, “tadbirkorlik imkoniyati” va
“korporativ imkoniyat”.

Tadbirkorlik imkoniyati — bu tadbirkorlik faoliyatini olib borish yoki boshqga yo‘l bilan
daromad olish uchun mavjud bo‘lgan har qanday imkoniyatdir. Tadbirkorlik imkoniyatidan
foydalanish natijasida olinadigan foyda, odatda, tavakkal xususiyatga ega bo‘lib,
kafolatlanmaydi. Tadbirkorlik imkoniyatidan foydalanish bir marta foydali bitim tuzishni ham,
uzoq vaqt davomida bir qator bitimlarni amalga oshirishni ham o‘z ichiga olishi mumkin. Shuni
esda tutish lozimki, tadbirkorlik imkoniyatidan foydalanish oxir-oqibat bitimlar tuzishni
nazarda tutsa-da, dastlabki bosqichlarda u amaliy harakatlar (masalan, muzokaralar olib
borish) orqali amalga oshirilishi mumkin.

Tadbirkorlik imkoniyatlaridan foydalanishni tartibga solish kompaniya va uning
direktorlari o‘rtasidagi munosabatlarda ayrim tadbirkorlik imkoniyatlari jamiyatga tegishli
deb hisoblanishi lozimligini nazarda tutadi. Bunday imkoniyatlar kompaniyaning korporativ
imkoniyatlarini tashkil etadi[9]. Boshqacha aytganda, tadbirkorlik faoliyatini yuritish yoki
boshqga yo‘l bilan foyda olish uchun mavjud bo‘lgan barcha imkoniyatlar orasida shundaylari
borki, qonun ularni kompaniyaga tegishli deb hisoblaydi.

Tadbirkorlik faoliyatida yuzaga keladigan imkoniyatlar orasida aynan jamiyatga tegishli
bo‘lganlarini ajratib olish masalasi, aslida, manfaatlar to‘qnashuvini tartibga solish
muammosining bir ko‘rinishidir. D.I. Dedovning ta’kidlashicha, bunday to‘qnashuv yuz bergan
holatlarda huquqgning vazifasi - qarama-qarshi manfaatlardan qaysi biri huqugqiy jihatdan
ustuvor va himoyaga loyiq ekanini belgilashdan iboratdir [10]. Agar direktor va jamiyat
o‘rtasidagi munosabatlarda jamiyat manfaatlari ustuvor hisoblanadigan bo‘lsa, bunday
imkoniyatlar jamiyatga tegishli deb garaladi. Shu sababli, direktor bu imkoniyatdan shaxsiy
magqsadlarda foydalana olmaydi va undan foydalanish huqugidan cheklanishi lozim bo‘ladi.

Tadbirkorlik imkoniyatining korporativ xarakterga ega ekanini aniqlash mezonlarini
tahlil qilish alohida ilmiy tadqiqotni talab giladigan masaladir. Shu sababli, ushbu maqolada bu
mavzu keng yoritilmasdan, xorijiy sud amaliyotidan ayrim misollar keltiriladi. Ushbu misollar
orqali korporativ tadbirkorlik imkoniyati ganday shakllarda vujudga kelishi va ifodalanishi
hagida muayyan tasavvur hosil qilish mumkin.

Kuk va Diks ishi (Cook v. Deeks)

Korporativ tadbirkorlik imkoniyatlari o‘zlashtirishga oid ishlardan biri Cook v. Deeks ishi
hisoblanadi. Mazkur ishda Toronto Construction Company Limited kompaniyasining uch nafar
direktori (ular bir vaqtning o‘zida kompaniya aksiyadorlari ham edi) to‘rtinchi aksiyadorni
(da’vogarni) chetga surib, biznes faoliyatini o'z manfaatlariga yo‘naltirishga harakat qilishgan.
Ular Kompaniyaning asosiy mijozlaridan biri bilan muhim loyiha bo‘yicha muzokaralar olib
borishgan, biroq bu muzokaralarni yashirincha yuritishgan. Maqsad mazkur loyihani
Kompaniyaga emas, balki o‘zlari shu loyiha uchun tuzgan boshqa yuridik shaxsga yo‘naltirish
edi. Ushbu harakat orqali ular loyiha foydasini faqat o‘zlari egallab olishga erishmoqchi
bo‘lishgan. Loyiha Kompaniyaga qaytarib berilishi mumkin bo‘lmagan bosqgichga yetgachgina,

ular bu haqda da’vogarga xabar berishgan. Aslida, javobgarlar kompaniyaning obro‘-e’tibori va
resurslaridan foydalanib, o‘zlarining yangi biznesi uchun tadbirkorlik imkoniyatini qo‘lga
kiritgan. Sud ularning bu harakatlarini kompaniya direktorlariga yuklatilgan fidutsiar
majburiyatlarning buzilishi deb baholab, quyidagicha xulosa chiqargan: “Kompaniyaning
faoliyati ustidan to‘liq nazoratga ega bo‘lgan shaxslar, oz zimmasiga yuklangan fidutsiar
majburiyatlar doirasida harakat qilishlari shart bo‘lib, ular himoya qilinishi lozim bo‘lgan
kompaniya manfaatlarini boshqa magsadlar yo‘lida qurbon qilishga haqli emaslar. Bundan
tashqari, ular aslida kompaniyaga tegishli bo‘lgan tadbirkorlik imkoniyatlarini oz shaxsiy
manfaatlari yo‘lida ishlatish huquqiga ega emaslar[11].”

“Yer uchastkasi ishi” (1985).

Germaniya sud amaliyotidan 1985-yilda Germaniya Federal Oliy sudi ko‘rib chigqan
ishni keltirish mumkin. Unga ko‘ra tadbirkorlik faoliyatini yuritish uchun zarur bo‘lgan yer
uchastkasi uchinchi shaxs mulkida bo'lib, shirkat undan ijara asosida foydalanib kelgan. Shirkat
ishlarini yuritish topshirilgan sherik (javobgar), ushbu yer uchastkasi sotuvga qo‘yilganini
bilgach, uni o'z rafiqasi nomiga sotib olishni tashkil etadi. Javobgarning rafiqasi dastlab shirkat
bilan ijara munosabatlarini uzaytirishdan bosh tortadi. Keyin esa, ijara to‘lovi sezilarli darajada
oshirilgan taqdirda, yangi ijara shartnomasini tuzishga rozi bo‘ladi. Biroq oradan ko‘p o‘tmay,
javobgar shirkatdan chiqishi bilan bu shartnoma bekor qilinadi. Javobgar shirkat tarkibidan
chigganidan so‘ng, o'z oila a’zolari bilan birgalikda mazkur yer uchastkasida shirkat bilan
raqobat qiluvchi faoliyatni boshlaydi. Shu tariqa, shirkat ishlarini yuritish topshirilgan
ishtirokchi, shirkat uchun muhim bitim tuzish imkoniyatiga ega bo‘lganidan so‘ng, yer
uchastkasini shirkat uchun sotib olish o‘rniga, uni o‘z rafiqasi tomonidan sotib olinishini tashkil
etib, shirkatga tegishli bo‘lgan tadbirkorlik imkoniyatini o‘zlashtirib oladi. Germaniya Federal
Oliy sudi ushbu ishtirokchi zimmasiga zararni qoplash majburiyatini yuklab, manfaatlariga
daxldor bo‘lgan barcha masalalarda aynan shirkat manfaatlaridan kelib chiqib harakat qilishi
lozimligini, u shirkatga tegishli tadbirkorlik imkoniyatlaridan oz foydasi yo‘lida
foydalanmasligi kerakligini ta’kidlaydi[12].

Yana bir sud ishida kompaniya direktori qurilish loyihasini kompaniya uchun qo‘lga
kiritishga uringan, biroq bu harakat muvaffaqgiyatsiz yakunlangan. Shundan so‘ng mijoz ayni
loyihani shaxsan uning o‘ziga taklif qilgan, direktor bu taklifni qabul qilgan, biroq bu haqdagi
ma’lumotni kompaniyadan yashirgan[13].

Angliya va Germaniya huquqiy tizimlarida kompaniyaga tegishli bo‘lgan korporativ
imkoniyatni o‘zlashtirish javobgarlikka sabab bo‘ladi. Shu o‘rinda, O‘zbekiston huqugida
bunday harakatlar qanday baholanishi va qanday oqibatlar keltirib chigarishiga oid savollar
yuzaga keladi.

Fuqarolik-huquqiy javobgarlik (ya'ni, fuqaroviy huqugbuzarlik tarkibi) yuzaga kelishi
uchun odatda to‘rtta asosiy shart ajratib ko‘rsatiladi: huquqqa zid xatti-harakat, ayb (ayblilik),
zarar yetkazilishi va ushbu huquqgbuzarlik (harakat yoki harakatsizlik) bilan zarar o‘rtasida
sababiy bog‘liglik mavjudligi[14]. Shunga ko‘ra, milliy qonunchilikda direktor tomonidan
korporativ imkoniyatlardan foydalanish javobgarlik keltirib chigarishi uchun ushbu
foydalanish yuqorida keltirilgan belgilarga ega bo‘lishi kerak.

Huquqqa zid xatti-harakat deb odatda amaldagi obyektiv huquq normalariga zid bo‘lgan
harakat (yoki harakatsizlik) nazarda tutiladi. Fuqarolik kodeksining 45-moddasida
direktorning yuridik shaxs manfaatlarida insofli va oqilona harakat qilish majburiyati

belgilangan. Xuddi shunday majburiyat “Mas’uliyati cheklangan jamiyatlar to‘g‘risida”gi
gonunning 42-moddasida ham mustahkamlangan. Shu bois, direktor o‘zining insofli ish olib
borish majburiyatini buzgan taqdirda, bunday xatti-harakat huquqqa zid deb e’tirof etiladi.

Fuqarolik huquqida subyektlarning insofli va oqilona ish olib borishi prezumpsiyasi
amal qiladi (Fuqarolik kodeksi 9-moddasi). Biroq, adabiyotlarda bu prezumpsiya odatda
direktorning korporativ imkoniyatlardan foydalanishga doir harakatlariga nisbatan tatbiq
etilmasligi ko‘rsatiladi. Ya’'ni masalan, direktor tomonidan uning shaxsiy manfaatlari (yoki unga
alogador shaxslar manfaatlari) bilan yuridik shaxs manfaatlari o‘rtasida ziddiyat mavjud
bo‘lgan vaziyatda sodir etilgan har qanday harakatni insofli deb hisoblanmaydi. Direktor
majburiyatlaridagi insofli ish olib borish majburiyati umumfuqarolik insoflilik majburiyati
bilan aynan emas. Shuningdek direktorning fidutsiar majburiyatlarga zid keladigan boshqa
xatti-harakatlari ham borki, ular mavjud bo‘lganida direktor harakatlari insofli emas, aksincha
gonunga xilof degan taxmin amal qgiladi.

Direktor tomonidan korporativ imkoniyatlardan foydalanish manfaatlar to‘qnashuvi
holatini tashkil etadi. Chunki bunda direktor korporativ imkoniyatlarni o‘zlashtirish va undan
o‘zi uchun foyda ko‘rishga qiziqish bildiradi, ayni paytda jamiyatda ham ushbu imkoniyatdan
o'z foydasiga foydalanishda manfaatdorlik bo‘ladi. Qayd etilishicha, manfaatlar to‘qnashuvi
mavjud bo‘lgan holatda bu to‘gqnashuv oshkor qilinmagan va belgilangan tartibda
ma’qullanmagan bo‘lsa, u insofsiz xatti-harakat deb baholanadi. Tadbirkorlik imkoniyatidan
foydalanishning manfaatlar to‘qnashuvi sharoitida sodir etilgan harakat sifatida baholanishi
uchun, avvalo, ushbu imkoniyatning jamiyatga tegishli ekani aniglanishi lozim. Aynan shu holat
- ya’'ni tadbirkorlik imkoniyatining korporativ tusga ega ekani - uni huquqqa zid xatti-harakat
sifatida baholashda asosiy mezon hisoblanadi.

Umumiy qoida bo‘yicha, fugaroviy-huquqiy javobgarlik (xoh shartnomaviy, xoh
shartnomadan tashqari) ayb mavjud bo‘lgan taqdirdagina yuzaga keladi (Fugarolik kodeksi
333-moddasi, 985-moddasi). Bunda huquqgbuzarlik sodir etgan shaxs (zarar yetkazuvchining)
aybli ekani prezumpsiya tarzida belgilanadi, javobgarlikdan ozod bo‘lish uchun shaxs aybsiz
ekanligini 0‘zi isbotlashi lozim. Ayni shu tamoyil — ya’ni ayb asosidagi javobgarlik — amaldagi
tahrirdagi “Mas’uliyati cheklangan jamiyatlar to‘g'risida”gi qonun (42-m.) mazmunida ham oz
aksini topgan. Ayb mazmuni bo‘yicha doktrinada ikki xil yondashuv mavjud: subyektiv va
obyektiv ayb nazariyalari. Subyektiv yondashuvda shaxsning o‘z xatti-harakati va uning
oqibatlariga nisbatan ichki munosabati ayb deb tavsiflansa, obyektiv yondashuvda shaxsning
tegishli oqgibat kelib chigmasligi, huquq buzilishining oldini olish uchun o‘ziga bog‘liq bo‘lgan,
odatda shunday sharoitda o‘rtacha oqilona shaxsdan kutiladigan barcha choralarni ko‘rganligi
aybdorlik yoki aybsizlik masalasini hal etishda asos qilib olinadi.

Direktorning ayblilik masalasi obyektiv yondashuv bo‘yicha ko‘rib chiqilsa, unda “insofli
va oqilona harakat qilganlik aybsiz xatti-harakatga tenglashtiriladi[15].” Boshqacha aytganda,
agar direktor jamiyatga tegishli korporativ imkoniyatlardan foydalangan bo‘lsa, uning aybi
bevosita insofsiz harakat qilganligi faktidan kelib chigadi. Direktorning manfaatlar to‘qnashuvi
holatida sodir etgan harakatlari nafaqat insofsiz ish olib borish deb baholanadi, balki uning
aybliligini isbotlangan deb hisoblanishiga ham olib keladi. Ayrim holatlarda fidutsiar
majburiyatlar buzilishi ayni vaqtda aybdorlikni ham belgilashi haqidagi yondashuvdan farqli
ravishda aybdorlik fidutsiar majburiyatlar buzilishidan alohida isbotlanishi lozimligi ham qayd
etiladi. Ba’zida sodiqlik majburiyati doirasida aybdorlikni alohida isbotlash talab etilmasligi,

aybdorlik lozim darajada g‘amxo‘rlik majburiyatida ko‘rib chiqilishi mumkinligi ham
ko‘rsatiladi. Ushbu yondashuvlarga chuqurlashmagan holda aytish mumkinki, doktrinadagi
ustun yondashuvga ko‘ra aybdorlik fidutsiar majburiyatlar buzilishiga singdiriladi va ayb
masalasi alohida ko‘rib chigilmaydi. Shunga ko‘ra manfaatlar to‘qnashuvi sharoitida korporativ
imkoniyatdan foydalanish sodiqlik majburiyatiga zid xatti-harakat sifatida baholanib, huquqqa
xilof va, ayni vaqtda, aybli xulg-atvor hisoblanadi.

Fuqarolik huquqida zarar nafaqat fuqaroviy-huquqiy javobgarlikning zaruriy sharti,
balki uning asosiy shakli ham hisoblanadi. Zarar deganda, huquq buzilishi oqibatida yuzaga
keladigan mulkiy yo‘qotishlar va ularning puldagi bahosi tushuniladi. Zararning ikki qismdan
iborat: haqiqiy zarar (ya'ni huquqi buzilgan shaxs huqugqini tiklash uchun qilgan yoki qilishi
lozim bo‘lgan xarajatlar, shuningdek, uning mol-mulkiga yetkazilgan natura ko‘rinishidagi
zarar) hamda boy berilgan foyda (ya'ni huquqi buzilgan shaxs, agar uning huquqi buzilmagan
bo‘lsa, fuqarolik muomalasining odatdagi sharoitlarida olishi mumkin bo‘lgan, biroq huqugqi
buzilishi natijasida ololmagan daromad).

Direktor jamiyatga tegishli korporativ imkoniyatlardan foydalangan hollarda, jamiyatga
yetkaziladigan zarar, odatda, boy berilgan foyda shaklida yuzaga keladi. Ya'ni, agar ushbu
imkoniyat jamiyat manfaatlariga yo‘naltirilganida olinishi mumkin bo‘lgan daromaddan
mahrum bo‘ladi. Masalan, “Kuk - Diks” ishida kompaniyaning zarari asosiy mijoz bilan yangi
loyihani amalga oshirish orqali olishi mumkin bo‘lgan, biroq ololmagan daromaddan iborat
bo‘lgan. Bu daromad kompaniya ushbu loyihani amalga oshirish uchun qiladigan asosli
xarajatlar chegirib tashlangan holda aniglanadi.

Korporativ imkoniyatlardan foydalanish ba’zida jamiyatga haqiqiy zarar yetkazishi ham
mumkin. Masalan, jamiyat ta’'mirlash ishlarini amalga oshirishi kerak. Biroq direktor, jamiyat
uchun ayni mos bo‘lgan, sifat parametrlari yuqori va ish bahosi esa uncha yuqori bo‘lmagan
pudratchi bilan ta’mirlash ishlari bo‘yicha shartnoma tuzish o‘rniga, uni o‘zining qurilishi uchun
jalb giladi. Jamiyat esa ishlarni bunga nisbatan sezilarli noqulay shartlarda taklif qilgan boshqga
pudratchi bilan shartnoma tuzishga majbur bo‘ladi va bu jamiyat uchun narxdagi farqlar
ko‘rinishidagi zararga olib keladi.

Korporativ imkoniyatlardan foydalanish jamiyatga zarar yetkazganligini aniqlash,
odatda, murakkab emas, biroq zarar miqdorini isbotlash qiyinchilik tug‘dirishi mumkin. Agar
direktor imkoniyatni o‘zlashtirishdan daromad olgan bo‘lsa, Fugarolik kodeksining 14-
moddasiga muvofiq, boy berilgan foyda huqugbuzar olgan daromaddan kam bo‘lmagan
miqdorda undirilishi mumkin. Biroq imkoniyat direktor uchun unchalik foyda keltirmagan
bo‘lsa, lekin jamiyat undan samarali foydalanib, ko‘proq daromad olish ehtimolini ko‘rsatsa,
bunday vaziyatda zarar miqdorini isbotlash murakkablashadi.

Zararning miqdorini aniq belgilash imkoni bo‘lmasligi sud tomonidan zararni undirish
haqgidagi talabni rad etishga bo‘lmasligi kerak. Bunday holatda zararning miqdori sud
tomonidan ishning barcha holatlarini hisobga olgan holda, adolat va javobgarlikning
mutanosibligi tamoyillaridan kelib chiqib belgilanadi.

Korporativ imkoniyatdan foydalanish natijasida yetkazilgan zararni undirish
imkoniyatiga to‘siq bo‘lishi mumkin bo‘lgan yana bir qoida mavjud. Fuqarolik kodeksining 324-
moddasi bo‘yicha boy berilgan foydani aniqlashda kreditor tomonidan ushbu foydani olish
uchun ko‘rilgan choralar va tayyorgarliklar e’tiborga olinishi lozim. Agar jamiyat korporativ
imkoniyatning o‘zidan bexabar bo‘lgan bo‘lsa, undan foyda olish uchun qanday tayyorgarliklar

ko‘rgan bo‘lishi mumkin? - degan savol tug‘iladi. Fikrimizcha, doktrinada gayd etganidek,
“tayyorgarlik choralari to‘g'risidagi qoidalarni mutlaqlashtirmaslik kerak: bir qator hollarda
tayyorgarlik choralarini aniqlash zarur bo‘lmaydi”.

Shunday qilib, direktor tomonidan korporativ imkoniyatning o‘zlashtirilishi natijasida
jamiyatda mulkiy-salbiy oqibatlar yuzaga kelishi tabiiy. Biroq ko‘rilgan zararning miqdorini
aniqglash va uni isbotlash ko‘plab holatlarda murakkab vazifa bo‘lishi mumkin. Aytish o‘rinliki,
bu murakkablik korporativ imkoniyatlar doktrinasiga emas, balki boy berilgan foydani
undirish institutiga xos bo‘lgan umumiy muammolardan biridir.

FK hamda MCH] to‘g‘risidagi qonunda boshqaruv organlari a’zolarining g‘ayriqonuniy
xatti-harakati natijasida yetkazilgan zarar uchun javobgarlik nazarda tutilgan. Shu munosabat
bilan, fugaroviy-huquqiy javobgarlikni zarar ko‘rinishida yuzaga keltirish uchun zaruriy shart
— bu zarar va huquqgqa zid xatti-harakat o‘rtasida sababiy bog‘liqlik mavjud bo‘lishidir. Mazkur
sababiy bog'liglikni isbotlash da’vogar zimmasiga yuklatiladi. Sababiy bog‘liglik masalasiga oid
turli nazariyalar mavjud bo‘lib, ularning har biri muayyan ustunlik va kamchiliklarga ega.
Odatda, sababiy bog‘liglik “ikki hodisa o‘rtasidagi obyektiv va konkret aloga” sifatida
ta’riflanadi, bunda birinchi hodisa: sabab ikkinchisidan oldin yuz beradi va uni keltirib
chiqaradi, ikkinchi hodisa esa: oqibat birinchisining natijasi bo‘ladi. Direktorning korporativ
imkoniyatlardan foydalangani uchun fuqaroviy-huquqiy javobgarlikka tortilishi uchun, bu
harakat jamiyatning mulkiy sohasida salbiy oqgibatlarga olib kelgan sabab bo‘lishi lozim.

Jamiyatga yetkazilgan zararning miqdorini aniglashda va sababiy bog‘liglikni
baholashda O.S. loffe tomonidan ilgari surilgan “imkoniyat va voqelik nazariyasi”ga tayanish
mumkin[16]. Unga ko‘ra, turli holatlar noqonuniy oqibatlar yuzaga kelishiga har xil darajada
ta’sir ko‘rsatadi: ba’zilar faqat abstrakt (nazariy) imkoniyatni yaratadi, boshqalari esa aniq
(konkret) imkoniyatni vujudga keltiradi, ayrim holatlarda esa natijaning ro‘y berishiga bevosita
sabab bo‘ladi. Agar noqonuniy xatti-harakat fagat umumiy imkoniyatni yuzaga keltirgan bo‘lsa,
javobgarlik qo‘llanilmaydi. Biroq, agar u natijaning yuzaga kelishiga aniq sabab bo‘lsa yoki
ehtimolni voqelikka aylantirgan bo‘lsa, unda javobgarlik uchun yetarli sababiy bog‘liglik
mavjud, deb hisoblanadi.

Direktorning korporativ tadbirkorlik imkoniyatidan o‘z foydasi uchun foydalanishi,
odatda, jamiyat uchun zarar yetishi ehtimolini haqiqatga aylantiradi. Bu jamiyatning foyda olish
imkoniyatidan mahrum bo‘lishiga olib keladi yoki unga zarar yetishining aniq ehtimolini
yuzaga Kkeltiradi. Masalan, Kuk Diksga qarshi ishda direktor o‘z kompaniyasini asosiy
buyurtmachining yangi loyihasidan foyda olish imkoniyatidan mahrum qilgan. Natijada jamiyat
boy berilgan foyda shaklida haqiqiy zarar ko‘rgan. Yana bir holatda, agar direktor jamiyat
uchun emas, balki qulay bo‘lgan pudratchi bilan o'z uyida ish bajarish uchun shartnoma tuzsa
va jamiyatni boshga, yomonroq shartlardagi pudratchi bilan ishlashga majbur qilsa,
direktorning bu harakati jamiyatga zarar yetkazishning aniq sababi bo‘ladi. Bu zarar ikki
pudratchining ish qiymati o‘rtasidagi farqdan iborat bo‘ladi. Agar jamiyat tanlagan ikkinchi
pudratchi ishni sifatsiz bajargani natijasida ishlab chiqarish to‘xtab qolsa va qo‘shimcha
zararlar yuzaga kelsa, bunday vaziyatda direktor faqgat abstrakt zarar ehtimolini yaratgan
hisoblanadi. Bu zararlarning haqgiqatga aylanishiga esa ikkinchi pudratchining o‘zi sabab
bo‘lgan bo‘lib, javobgarlik ham unga yuklatilishi lozim.

Xulosa

Yuqorida Kkeltirilganlardan ko‘rinadiki, direktorning korporativ tadbirkorlik
imkoniyatidan foydalanishi holatida huquqbuzarlik tarkibining shartlari — huquqqa xiloflik,
ayb, zarar va sababiy bog‘liqlik mavjud bo‘lishi mumkin. Agar direktor oz shaxsiy manfaatlari
bilan jamiyat manfaatlari to‘qnashgan holatda ushbu imkoniyatdan foydalangan bo‘lsa, bu
uning sodiqlik burchini buzuvchi harakati sifatida baholanadi, bunday harakat noqonuniy
hisoblanadi. Shuningdek hozirgi yondashuvlarga asosan, direktorning aybi ham aynan uning
sodiqlik burchini buzganligi bilan belgilanadi. Jamiyat ko‘rgan zarar (odatda bu boy berilgan
foyda) va direktorning harakatlari o‘rtasidagi sababiy bog‘liglik har bir ishning aniq holatidan
kelib chiqib isbotlanadi. Bu borada ayrim qiyinchiliklar bo‘lishi mumkin, lekin ular
direktorning bunday harakatlari oqibatida jamiyatga yetkazilgan zararni undirishga to‘sqinlik
qilmasligi kerak.

Bugungi kunga kelib, milliy qonunchilik va sud amaliyoti direktorning jamiyatga tegishli
tadbirkorlik imkoniyatini o‘zlashtirishini noqonuniy harakat deb baholashga asos bo‘ladi.
Bunday harakatlar uchun direktor fugaroviy javobgarlikka tortilishi mumkin. Sudlarda ham
yuridik shaxslar boshqgaruv organlari a'zolarining javobgarligiga doir huquqiy mexanizmlarni
yanada rivojlantirish lozim.

